
ZASTUPNIČKA INICIJATIVA

U skladu sa članom 213 Poslovnika o radu Skupštine Kantona Sarajevo (“Službene 
novine Kantona Sarajevo broj: 41/12, 15/13, 47/13 ), podnosim inicijativu 
Ministarstvu za rad, socijalnu politiku, raseljena lica i izbjeglice Kantona Sarajevo, 
Ministarstvu za obrazovanje, nauku i mlade Kantona Sarajevo i Ministarstvu pravde 
Kantona Sarajevo za utvrđivanje i priznavanje statusa “samohrani roditelj”, odnosno 
roditelj koji odgaja jedno ili više djece bez sudjelovanja u odgoju i izdržavanju ili 
djelomičnog sudjelovanja u odgoju i izdržavanju drugog roditelja. Statusom 
samohrani roditelj, trebao bezbijediti da osobe te kategorije ostvaruju određenu 
novčanu naknadu do ostvarivanja prava na alimentaciju, posebnu pomoć i podršku 
socijalne službe KS, Porodičnog svjetovališta KS, privilegije pri bodovanju kod 
zapošljavanja, zastupanje i zaštitu nadležnog ministarstva u radnom odnosu radi 
sprječavanja mobinga, pravo na besplatno školovanje, prekvalifikaciju i 
dokvalifikaciju, kao i centre za dodatno, odnosno besplatno produženo čuvanje djece 
samohranih roditelja koji odluče da nastave školovanje i profesionalno usavršavanje.

OBRAZLOŽENJE

Zakonskim rješenjima nadležni u velikom broju slučajeva nisu u stanju privoljeti da 
ne kažem prisiliti drugu stranu ili drugog roditelja da i nakon presude nadležnog suda 
0 izdržavanju i iznosu alimentacije, izvršavaju svoje roditeljske obaveze te zbog toga 
“samohrani roditelji” oni koji nakon svega sami ostanu da se bore i preuzmu brigu o 
djeci trebaju pomoć društva i zajednice u mnogo većoj mjeri nego što to zaista imaju. 
Uzimam primjer mlade žene koja prekine školovanje, uda se i zasnuje porodicu 
nakon čega dobije dijete ili djecu čak iako ima posao u momentu kada ostane sama s 
djecom vrlo teško može samo stalno izdržavati i odgajati djecu. Ako druga strana ne 
uplaćuje alimentaciju mlada majka mora razmišljati o nastavku školovanja.



prekvalifikaciji ili dokvalifikaciji zbog većih primanja, ali u isto vrijeme mora 
razmišljatii o tome ko će čuvati djecu i kako to da plati. Automatski postaje neka 
vrsta socijalnog slučaja i predmet socijalnih davanja.
Svjesni smo činjenice daje radno vrijeme od 8h do 16h i da se edukacija u većini 
slučajeva može planirati isključivo nakon radnog vremena.
Takve roditelje nakon zahtjeva za odsustvo s posla ili izlaza u toku radnog vremena 
ili najavu kašnjenja na posao ako je dijete bolesno jedno pa drugo usljed sezonske 
epidemije ili virusa, poslodavci vrlo često kažnjavaju, smanjenjem plaće, zahtjevom 
da se ti sati nadoknade, a ako su izostanci učestali čak i otkazom te se zbog toga 
samohrani roditelji suočavaju s nekom vrstom mobinga i nemaju nikakvu pravnu 
zaštitu od strane nadležnog ministarstva.
Službe za zapošljavanje bi u skorijoj budućnosti trebale planirati da uvedu i ovu 
kategoriju stanovništva u programe sufinansiranja pri zapošljavanju.
Kada bi samohrani roditeljiim ali podršku cjelokupnog sistema i četverogodišnju 
pomoć kroz program besplatnog školovanja, besplatnog čuvanja djece i besplatnog 
produženog čuvanja djece kada odluče da nastave školovanje, zatim pomoći podršku 
socijalne službe i porodičnog savjetovališta, a koji bi se osmislio i donio za ove 
roditelje, postiglo bi se mnogo više nego minimalnom mjesečnom socijalnom 
naknadom.
Prvo, djeca bi usljed nedostatka jedno groditelja i poljuljanog autoriteta u porodici 
imala pomoć stručnih osoba u tom teškom prolaznom periodu.
Drugo, planom o školovanju i usavršavanju i pomoći za čuvanje djece mlada majka 
za četiri godine može postati diplomirani pravnik ili menadžer, te sa 
prekvakifikaciom ili dokvalifikacijom za viši stepen određene struke, stekla 
mogućnst boljeg zaposlenja, napredovanja u kolektivu i veća primanja.
Treće i najvažnije, najbolji uzor i podrška svojoj djeci je roditelj koji ima diplomu, 
dobar posao i osiguranu egzistenciju.

Kada kažem “samohrana majka” apsolutno mislim na sve “samohrane roditelje”, koji 
sami preuzmu brigu o djeci nakon razvoda ili smrti drugog roditelja, a kojih je 
svakim danom sve više.

